Dª ROSA-ANA PRADA QUEIPO SECRETARIA DO CONCELLO DE AMES NA PROVINCIA DA CORUÑA
CERTIFICO: QUE O PLENO DESTE CONCELLO LEVOU A CABO SESIÓN EXTRAORDINARIA E URXENTE O 4 DE FEBREIRO DE 2009, DESA REUNIÓN REDACTOUSE A CORRESPONDENTE ACTA QUE É DO TEOR LITERAL SEGUINTE.

ACTA DA SESIÓN EXTRAORDINARIA E URXENTE LEVADA A CABO POLO PLENO DO CONCELLO O DÍA 4 DE FEBREIRO DE 2009.-

No Salón de Sesións da Casa do Concello de Ames, ás vinte horas do día catro de febreiro de dous mil nove, reúnese o Pleno do Concello en sesión extraordinaria e urxente de primeira convocatoria, baixo a presidencia do Sr. alcalde don Carlos Antonio Fernández Castro, e coa asistencia dos señores concelleiros/as seguintes:

	Grupo municipal socialista
	Grupo municipal do Partido Popular
	Grupo municipal do BNG

	Patricia Conde Lois

Mª Isabel González Cancela

Santos Lorenzo Lorenzo

Gustavo E. Nieto Santiago

Isabel Pereiro Vila

Úrsula Seijas Seoane

José Varela Abeledo

Francisco Villaverde Marcos
	Santiago V. Amor Barreiro

Mª Dolores Fernández Álvarez

Ramón García Argibay

Emilio Martínez Carballeira

Bernardo Moar Míguez

José Pérez Bello


	Xosé M. Fernández López

David Santomil Mosquera

Vítor Vicente Díaz

Mercedes Vidal Baamonde 




Non asisten, pero xustifican a súa ausencia,  a concelleira do grupo municipal do BNG dona Olaia Alvite del Río e o concelleiro do grupo municipal popular don Alfonso Rey López.
Asiste o señor interventor do Concello, don José Antonio Rueda de Valenzuela.

Actúa como secretaria a titular da Corporación, dona Rosa-Ana Prada Queipo.

O señor alcalde don Carlos Antonio Fernández Castro saúda a todas e todos  os presentes e da comezo a sesión extraordinaria e urxente do Pleno municipal correspondente ó día 4 de febreiro de 2009. 

Punto primeiro.- Ratificación da urxencia da convocatoria.
Toma a palabra o señor alcalde don Carlos Antonio Fernández Castro para dicir: “ Boas tardes a todas e a todos. Esta sesión de hoxe foi convocada con carácter extraordinario e urxente habida conta dos prazos legais nos que nos movemos, xa que esta sesión obedece á presentación dun recurso de reposición por parte dunha das empresas que participaron no concurso con procedemento aberto para a contratación dos servizos de recadación municipal. Esta empresa basea o seu recurso, exclusivamente, na baremación da oferta informática.
Tería sido desexable ter resolto este recurso de reposición sen a necesidade dunha convocatoria plenaria extraordinara e urxente, pero diversas vicisitudes, especialmente relacionadas coa persoa que debía informar as elegacións, forzaron esta convocatoria. Onte mesmo tan pronto chegou o informe e comprobado que non quedaba prazo para unha convocatoria que non fose extraordinaria e urxente optamos por esta vía. Quedábannos dúas opcións: deixar pasar o prazo e polo tanto dar a resposta pola vía do silenzo administrativo,  ou respostar en prazo ao recurso desestimandoo, o que motiva ter recorrido por segunda vez en pouco tempo a esta fórmula excepcional e non habitual de convocatoria extraordinaria e urxente. 
Rematadas as intervencións, o pleno da corporación, por unanimidade dos seus membros presentes, adoptou acordo de ratificar a urxencia da convocatoria do pleno.

Punto Segundo.- Desestimación do recurso de reposición presentado por RECYGES S.L. contra a adxudicación do concurso para a contratación dos servizos de colaboración na xestión tributaria, censual, inspectora e recadatoria do concello de Ames .

Toma a palabra o señor alcalde don Carlos Antonio Fernández Castro para dicir: “ Convocada onte mesmo a mesa de contratación, que celebrou sesión hai aproximadamente 25 horas, propuxo por unanimidade desestimar o recurso de reposición presentado pola empresa RECYGES S.L. , fundamentándose  no elemento esencial, que é o informe do técnico don Miguel Lorenzo Turbón, Xefe da Sección de Organización e Innovación Tecnolóxica da Excma. Deputación Provincial da Coruña, que valorou a oferta informática.  Polo tanto a proposta que ven ao pleno é a da propia mesa, consistente en desestimar o recurso de reposición. 

De tomarse  acordo plenario de desestimación, mañá mesmo se notificaría en prazo á parte recorrente, abríndolle a posibilidade legal de interpoñer recurso contencioso administrativo na forma prevista a estes efectos na lexislación. Ábrese unha quenda de intervencións. Ten a palabra dona Mercedes Vidal”.

Intervén a concelleira do grupo municipal do BNG dona Mercedes Vidal Baamonde para dicir: “ Redundo no que comentei onte na mesa de contratación. Coincido co dito polo señor alcalde de que o elemento fundamental para desestimar o recurso de reposición se basea no informe do técnico da Deputación. Ademais, posto que a ubicación do servidor non se plantexaba nas valoracións propostas nas bases do concurso, non ten sentido que agora especulemos ao respecto. Polo tanto anunciamos o noso voto afirmativo de rexeitamento do recurso.
Por outra banda quero insistir en que a seguridade dos datos non está garantida polo feito de que os servidores estean dentro do ámbito do territorial do concello, senón polo cumprimento estrito da Lei de Protección de Datos. Debe garantirse que aos datos só poden acceder as persoas autorizadas, e co grado de confidencialidade correspondente.
Unicamente resta a necesidade de  incidir na necesidade de facer un seguimento do traballo de xestión e manexo dos datos que faga a  empresa concesionaria”.
Intervén o voceiro do grupo municipal popular don Santiago Amor Barreiro para dicir: “ Nós tamén anunciamos o noso voto afirmativo de rexeitamento do recurso. Como xa dixemos no pleno en que decidimos adxudicar este servizo, agardamos telo feito a unha empresa que funcione ben e preste o servizo desexado”. 
Toma a palabra o señor alcalde don Carlos Antonio Fernández Castro para dicir: “ Ese é o desexo que suscribimos todos, porque ademais foi unha adxudicación que se fixo por unanimidade, polo tanto todos confiamos en ter tomada a mellor das decisións. Como dixo dona Mercedes Vidal, durante o tempo de xestión nos corresponde, como propietarios do servizo, o seguimento do funcionamento da concesionaria, especialmente no que á protección e datos se refire, tema sempre que crea moita sensibilidade”.
Rematadas as intervencións, o Pleno da corporación, por unanimidade dos seus membros presentes, adoptou os seguintes acordos:

Primeiro.- Desestimar o recurso de reposición presentado por dona Amparo Barreales Cardín en representación da empresa RECYGES S.L., con data 5 de xaneiro de 2009 (rexistro de entrada nº 187), contra o acordo plenario de 27 de novembro de 2008 de adxudicación do concurso para a contratación dos servizos de colaboración na xestión tributaria, censual, inspectora e recadatoria do concello de Ames.

A desestimación se realiza conforme á proposta da Mesa de Contratación reunida o día 3 de febreiro de 2009 e o informe do técnico don Miguel Lorenzo Turbón, Xefe da Sección de Organización e Innovación Tecnolóxica da Excma. Deputación Provincial da Coruña, cuxo informe motivou a proposta da Mesa de Contratación, e do que a continuación se transcribe a súa parte de conclusións:

“(………)

En relación a las consideraciones presentadas por la empresa RECYGES S.L., en su recurso, así como en la alegación que presenta, informar que dichas cuestiones a las que hacen mención no forman parte de los criterios de valoración, pues en ningún caso se hace referencia a las mismas en el pliego de prescripciones técnicas y por tanto no deben ser tenidas en consideración, ni modificarían la valoración.” 

Segundo.- Notifíquese este acordo á empresa RECYGES S.L. e demáis interesados no expediente. 

E non habendo mais asuntos de que tratar, o señor alcalde presidente dou por rematado o acto e levantou a sesión ás vinte horas e dez minutos do día catro de febreiro  de 2009 , de todo o que eu como secretaria certifico.

Vº Prace                                                                        A secretaria

O alcalde,

